
“KEAGUNGAN AL-QURAN DAN TANGGUNGJAWAB KITA”.1

Muslimin yang dirahmati Allah sekalian,

Saya berpesan kepada diri saya dan tuan-tuan agar bertaqwa kepada Allah
dengan melaksanakan titah perintah-Nya dan menjauhi segala larangan-Nya.
Semoga kita tergolong dalam kalangan orang-orang yang dijamin selamat di dunia
dan di akhirat.

Sempena keberadaan kita dalam bulan al-Quran yang mulia ini marilah kita
menghayati khutbah yang bertajuk “KEAGUNGAN AL QURAN DAN
TANGGUNGJAWAB KITA”.

Hadirin sidang Jumaat yang dirahmati Allah,

Dalam membicarakan tajuk ini marilah kita meneliti keagungan al-Quran yang
dinyatakan oleh Allah SWT di dalam al-Quran dan sebahagiannya dijelaskan oleh
Nabi SAW di dalam hadisnya.

1. Al-Quran adalah sebagai bukti kebenaran dan petunjuk daripada Allah
SWT.

! Al-Bagarah : 185

Perkara ini telah dinyatakan oleh Allah dalam surah al-Nisa’ ayat 174 bahawa Allah
SWT berfirman:

“Wahai sekalian umat manusia! Sesungguhnya telah datang kepada kamu
bukti dari Tuhan kamu, dan Kami pula telah menurunkan kepada kamu (Al-Quran 9
sebagai) Nur (cahaya) yang menerangi segala apa jua yang membawa kejayaan di
dunia ini dan kebahagiaan yang kekal di akhirat kelak.”

2. Al-Quran sebagai petunjuk yang tidak diragukan. la adalah Kalam Allah 10

yang Maha Agung.
Perkara ini telah dinyatakan oleh Allah SWT dalam surah Al-Bagarah ayat 1 dan 2
bahawa Allah berfirman:

“Alif, Laam, Miim. Kitab Al-Quran ini, tidak ada sebarang syak padanya
(tentang datangnya dari Allah dan tentang sempurnanya) ia pula menjadi petunjuk
bagi orang-orang yang (hendak) bertaqwa.”

Perkara ini juga dijelaskan oleh Nabi SAW sebagaimana diriwayatkan oleh Abu
Hurairah Radhiallahu Anhu bahawa Nabi SAW bersabda:

‘Kemuliaan al-Quran dibandingkan dengan kata-kata selain dari-Nya adalah
seperti kelebihan Allah dari sekalian makhluk.”

(Riwayat At-Tirmizi).

3. Al-Quran kitab yang tinggi dan Kalam Allah yang berat lagi hebat. 13
Perkara ini diterangkan oleh Allah dalam surah al-Hasyr ayat 21 di mana Allah
berfirman:

“Sekiranya Kami turunkan al-Quran ini ke atas sebuah gunung, nescaya
engkau melihat gunung itu khusyuk serta pecah belah kerana takut kepada Allah.”

As-Syaikh Doktor Wahbah Az-Zuhaili dim tafsir Al-Munir telah menjelaskan
bahawa sekiranya Allah turunkan Al-Quran keatas gunung seperti manusia yang
Allah berikan akal dapat berfikir dan membezakan antara hak dan batil maka
gunung-ganang itu akan pecah kerana khusyuk dan takut kepada Allah.

15

Dalam ayat lain Allah juga menggambarkan al-Quran itu sebagai kata-kata yang
berat seperti fiman-Nya dalam surah Al Mazzammil ayat 5:

“sesungguhnya kami akan turunkan kepada mu suatu perkataan yang berat”

16

Menurut Ibnu Kathir “perkataan yang berat” dalam ayat tersebut bemaksud
perintah yang mesti dipatuhi dan diamalkan atau ia juga bermaksud kata-kata yang
berat kerana ia sebagai KalamulLah.

17

Al-lmam Ahmad meriwayatkan sebuah hadis daripada Saidatina ‘Aisyah
Radhiallahu Anha bahawa pada suatu masa ketika Rasulullah SAW menerima
wahyu yang pada ketika itu Baginda berada di atas unta maka unta baginda itu
serta merta terduduk ke atas bumi lantaran beratnya wahyu yang diterima.

18

Al-Quran kitab yang sangat unggul tiada tolok bandingnya. Justeru itu, Allah SWT
mencabar manusia untuk mencipta seperti al-Quran walaupun seumpama surah
yang paling pendek.

19

Firman Allah SWT dalam surah al-Bagarah ayat 23 bahawa Allah SWT berfirman:

“Dan kalau kamu ada menaruh syak tentang apa yang Kami turunkan (Al-Quran)
kepada hamba Kami (Muhammad), maka cubalah buat dan datangkanlah satu
surah yang sebanding dengan Al-Quran itu, dan panggilah orang-orang yang kamu
percaya boleh menolong kamu selain dari Allah, jika betul kamu orang-orang yang
benar.

Dalam ayat yang lain Allah mencabar seluruh makhluk jin dan manusia agar
mendatangkan seperti al-Quran. Firman Allah dalam surah al Isra’ ayat 88:

“Katakanlah (Wahai Muhammad): “Sesungguhnya jika sekalian manusia dan jin
berhimpun dengan tujuan hendak membuat dan mendatangkan sebanding dengan
al-Quran ini, mereka tidak akan dapat membuat dan mendatangkan yang
sebanding dengannya, walaupun mereka bantu-membantu sesama sendiri.”

22

5. Al-Quran adalah kitab yang dijamin terpelihara sepanjang zaman

23

perkara ini telah dijelaskan Allah dalam surah al-Hijr ayat 9:

“Sesungguhnya Kamilah yang menurunkan al-Quran, dan Kamilah yang
memelihara dan menjaganya.”

24

Dalam ayat tersebut Allah telah menjamin akan menjaga Al Quran daripada
diubah-ubah dan ditukar ganti tidak seperti yang telah berlaku ke atas kitab-kitab
umat yang terdahulu. Kitab-kitab tersebut telah berlaku tokok tambah hingga sukar
untuk menentukan keasliannya.

25

Hadirin sidang Jumaat yang dirahmati Allah,

Jika kita bertanya apakah yang sepatutnya kita lakukan terhadap al-Quran
itu?. Apakah cukup kita menjadikan al-Quran sekadar perhiasan di dinding-dinding
rumah dan masjid atau surau? jawapannya: Sudah tentu tidak, kerana apabila kita
telah memiliki dan meyakini keagungan Al-Quran maka yang paling utama sekali
kita mestilah menyayangi kitab tersebut dengan minat yang tinggi untuk
mempelajari bacaannya, mendalami isi kandungannya, mengamalkan segala titah
perintah yang terkandung di dalamnya dan seterusnya menyebar luaskan
ajarannya kepada orang lain terutama ahli keluarga kita yang di bawah
tanggungjawab kita.

26

Sesungguhnya Rasulullah SAW menjanjikan pahala yang luar biasa dikurniakan
Allah SWT bagi yang mempelajari al-Quran seperti dalam hadis baginda yang
diriwayatkan daripada Abu Dzarr Radhiallahu Anhu bahawa Rasulullah SAW
berkata kepadanya:

“Wahai Abu Dzarr! Sekiranya engkau berpagi-pagi lagi telah mempelajari

Kitab Allah maka itu adalah lebih besar pahalanya dari kamu mendirikan solat
Sunat seratus rakaat”.

(Riwayat Ibnu Majah).

28

Sebelum mengakhiri khutbah pada hari ini, marilah kita mengutip beberapa
pengajaran yang terdapat di dalam khutbah ini:

1. Umat Islam mestilah yakin dan beriman bahawa Al-Quran wajib dijadikan
panduan dan pegangan hidup kita. la adalah mukjizat yang agung kepada
Nabi kita Muhammad SAW.

2. Umat Islam mestilah melazimkan diri mempelajari dan memahami al-Quran
seterusnya mengamalkan segala perintah yang terkandung di dalamnya.

3. Umat Islam wajib menyebarkan al-Quran sekurang-kurangnya kepada
mereka yang dibawah tanggungjawab masing-masing.

4. Umat Islam diingatkan agar jangan cuai dan alpa dari memastikan anak
mereka dididik dengan pendidikan Al-Quran.

5. Umat Islam diingatkan agar jangan membelakangi dan meninggalkan al-
Quran dalam menjalani kehidupan di dunia ini.

29

30

‘Belum sampaikah lagi masanya bagi orang-orang yang beriman, untuk
khusyuk hati mereka mematuhi peringatan dan pengajaran Allah serta mematuhi
kebenaran (Al-Quran) yang diturunkan (kepada mereka)? Dan janganlah pula
mereka menjadi seperti orang-orang yang telah diberikan Kitab sebelum mereka,

. . i . - 31
setelah orang-orang itu melalui masa yang lanjut maka hati mereka menjadi keras,
dan banyak di antaranya orang-orang yang fasik - derhaka.”
(al-Hadid : 16).

Sidang Jumaat yang dirahmati Allah SWT,
Khatib sekali lagi berpesan supaya kita sentiasa bertakwa kepada Allah SWT. Kita 36
amatlah dituntut agar...
menampilkan kemuliaan akhlak, sikap dan keperibadian tinggi kerana Rasulullah
SAW diutus untuk menyempurnakan akhlak dan sebagai rahmat bagi seluruh umat | 37
dan sekalian alam....
.... Oleh itu mari kita memperbanyakkan salawat dan salam ke atas junjungan 38
besar nabi kita Muhammad SAW, kerana perintah Allah SWT dalam firmanNya:

Ya Allah, Engkaulah Tuhan yang Maha berkuasa, kami bersyukur kehadrat-Mu
yang telah mengurniakan kami rahmat dan nikmat, sehingga kami dapat
meneruskan usaha ke arah memperkukuhkan negara umat Islam, sebagai negeri
yang maju, sejahtera dan berkebajikan dibawah naungan dan pimpinan raja kami
sebagai ketua agama Islam di negeri ini.

45

Justeru kami pohon kehadrat-Mu ya Allah, tetapkanlah iman dan pegangan kami
kepada Ahli Sunnah Wal-Jamaah, terimalah amalan soleh kami, suburkanlah jiwa
kami dengan budi pekerti yang mulia, satukanlah hati-hati kami, kurniakanlah kami
rezeki yang luas lagi barakah, kayakanlah kami dengan ilmu yang bermanfaat,

46

lindungilah kami daripada bala bencana dan peliharalah kami daripada ajaran yang
terkeluar daripada Islam seperti Qadyani dan ajaran sesat seperti Syiah, serta
ajaran-ajaran lain yang difatwakan menyeleweng dari ajaran Islam atau
bertentangan dengan pegangan Ahli Sunnah Wal Jamaabh.

47

Ya Allah bukakanlah hati kami untuk mendirikan solat fardhu lima waktu,
menunaikan zakat melalui Lembaga Zakat Selangor, mewakaf dan menginfagkan
harta melalui Perbadanan Wakaf Selangor dan Tabung Amanah Pembangunan
Islam Selangor.

48

